
ᑕᓯᐅᕐᑎᒌᑦ ᑐᓴᕋᑦᓴᖏᑦ

ᑕᓯᐅᕐᑎᒌᑦ ᓱᓇᐅᕙᑦ ?
ᑕᓯᐅᕐᑎᒌᑦ ᓄᐃᑕᐅᓯᒪᕗᑦ Agir Tôt  ᐱᓇᓱᒍᑎᒥᑦ ᓄᓇᕕᒻᒥᐅᓅᓕᖓᔪᒥᑦ. ᐱᓇᓱᒍᑎ
ᑫᓪᓚᑐᐃᒍᑎᐅᑦᓱᓂ ᐱᒍᑦᔨᐅᑏᑦ ᑲᔪᓯᓂᕆᒋᐊᓕᖏᓐᓂᒃ ᕿᑐᕐᖓᕆᔭᐅᔪᑦ ᑭᖕᖒᒪᒋᔭᖏᑎᒍᑦ ᐅᑭᐅᓖᑦ
0-ᒥᑦ 6-ᓄᑦ. 

ᑐᕌᒐᖃᕈᑕᐅᒻᒥᓱᓂ ᓇᓗᓀᕐᓯᒋᐊᖃᕐᓂᒥᒃ ᖃᐅᔨᒍᑎᐅᑦᓴᐅᑎᒋᒍᓐᓇᑐᓂᒃ  ᐱᔭᕆᐊᑦᑐᓯᒪᒍᑎᐅᔪᓂᒃ
ᕿᑐᕐᖓᕆᔭᐅᔪᑦ ᐱᕈᕐᐸᓕᐊᒋᐊᖃᕐᓂᖏᓐᓄᑦ, ᑐᑭᒧᐊᑦᑎᒋᐊᑦᓴᐅᑎᒋᓂᐊᕐᓗᒋᑦ ᐃᓚᖏᓪᓗ
ᐱᒍᑦᔨᐅᑎᐅᑦᓯᐊᕈᓐᓇᑐᓄᑦ.          



ᑕᓯᐅᔭᕐᔪᐊᖅ
ᓴᓪᓗᓂ, ᓗᐃᓴ ᐸᐱᑲᑦᑐᒥᒃ ᖁᕕᐊᓱᒃᑯᒍᑦ ᑐᖕᖓᓱᑦᑎᓯᒋᐊᒥᒃ ᐃᓕᓐᓂᐊᕆᐊᖕᖓᑐᓄᑦ ᐋᕐᓂᐊᓯᐅᕐᑎᐅᓂᐊᓕᕐᑎᓗᒍ.
ᓄᑖᖕᖑᕆᐊᕐᓯᒪᔪᓂᒃ ᐱᓇᓱᑦᑎᖃᓕᕐᓱᑕ, ᓱᑲᑦᑐᒥᒃ ᓯᕗᒧᐊᑉᐸᓕᐊᕗᒍᑦ ᐅᑎᕐᑎᓯᑦᓱᑕ ᐱᐅᓰᒋᐊᕆᐊᓪᓛᕆᑦᓱᑕᓗ
ᐱᒍᑦᔨᒍᑎᑦᑎᓂᒃ.ᐅᐱᕐᖔᒥ ᐱᓇᓱᖃᑦᑕᓚᐅᕐᑕᕗᑦ ᐃᕐᖃᐅᒪᓇᓗᐊᖕᖑᐊᓚᐅᕐᖁᑦ, ᐃᓚᐅᑎᓪᓗᒍ ᐱᐅᔪᓪᓚᕆᒃ
ᐊᒪᐅᑎᓕᐅᕐᓂᐅᓚᐅᕐᑐᖅ ᑲᑎᑎᑦᓯᓚᐅᕐᑐᖅ ᓯᑕᒪᓂᒃ ᐃᓚᒌᓂᒃ ᓴᓪᓗᓂ ᐱᐊᕋᖏᑦ ᐃᓚᐅᑎᓪᓗᒋᑦ.

ᑖᓐᓇ ᐅᐱᕐᖔᖅ ᐅᐱᕐᖔᖑᓚᐅᕐᖁᖅ ᐱᕈᕐᓂᐅᓱᓂ ᐊᒻᒪᓗ ᑲᑎᖃᑎᒌᓐᓂᐅᓱᓂ ᑕᓯᐅᕐᑎᒌᑦ ᐱᓇᓱᑦᑕᐅᓂᖓᓄᑦ ᐱᓇᓱᑦᑎᑎᓐᓄᑦ
ᑕᓯᐅᔭᕐᔪᐊᒥ ᐊᒻᒪᓗ ᐅᖓᕙᒥ. ᖁᕕᐊᓱᒻᒪᕆᑉᐳᒍᑦ ᐃᓕᑦᓯᓂᒃ ᑐᓴᕐᑎᓯᒍᓐᓇᕆᐊᒥᒃ ᐅᐱᕐᖔᒥ ᐃᑉᐱᓇᓗᐊᖕᖑᐊᓚᐅᕐᑐᓂᒃ,
ᐃᓚᐅᑎᓪᓗᒍ ᐱᓇᓱᑦᑎᑖᕐᖃᒦᑦ ᑎᑭᓐᓂᕕᓂᖏᑦ ᓄᓇᓕᑦᑎᓂᒃ ᐱᒍᑦᔨᑎᑦᓯᓯᐊᕐᓂᓴᐅᑎᑦᓯᓛᕐᑐᑦ.

ᑕᓯᐅᕐᑎᒌᑦ ᐱᓇᓱᑦᑕᖓᓅᓕᖓᔪᑦ ᐅᐱᕐᖔᒥ ᓄᑖᖑᓂᕐᐹᑦ
ᑐᓴᕋᑦᓴᖏᑦ 

Àᐳᕕᕐᓂᑐᒥ, ᐱᓇᓱᑦᑎᕗᑦ ᐃᓚᐅᖏᓐᓇᖃᑦᑕᖁᑦ ᓄᓇᓕᒻᒧᑦ
ᐊᑦᔨᒌᖕᖏᑐᓂᒃ ᐱᕙᓪᓕᐊᑎᑦᓯᓂᕐᓄᑦ ᐱᓇᓱᑦᑕᓄᑦ ᐃᓚᐅᑦᓱᑎᒃ.
ᑖᒃᑯᐊ ᐃᓕᓐᓂᐊᕈᑏᑦ ᐋᕐᕿᓱᕐᓯᒪᕗᑦ
ᐃᖏᕐᕋᑎᑦᓯᓯᐊᕈᑎᐅᓂᐊᕐᓱᑎᒃ ᐊᒻᒪᓗ ᐃᑲᔪᕐᓯᒍᑎᐅᓂᐊᕐᓱᑎᒃ
ᐱᐊᕋᐃᑦ ᐱᕈᕐᐸᓕᐊᓂᖏᓐᓂᒃ ᐊᒻᒪᓗ ᐱᕙᓪᓕᐊᓂᖏᓐᓂᒃ,
ᓱᕐᖁᐃᓯᑎᑦᓯᓯᐊᕐᓱᓂ ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᒃ ᐊᒻᒪᓗ
ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᒃ ᐱᖃᑦᑕᒪᖔᑕ ᑭᖕᖒᒪᒋᔭᖏᓐᓂᒃ
ᑲᔪᓯᑦᓯᐊᓂᕐᒧᑦ ᐃᓕᓐᓂᐊᓂᕐᒥ.

ᖁᕕᐊᓱᑦᓯᐊᕆᕗᒍᑦ ᑐᖕᖓᓱᑦᑎᓯᒋᐊᒥᒃ ᒥᓚᓂ ᓇᐹᕐᑐᒥᒃ,
ᐱᓇᓱᑦᑎᑕ ᓂᕿᑦᓯᐊᓂᒃ ᓂᕿᓕᕆᔨᑖᕐᖃᒥᕗᑦ! ᓂᕿᑦᓯᐊᓕᕆᓂᕐᒥᒃ
ᐱᔪᓐᓇᓚᕆᓐᓂᒥᓂᑐᐃᓐᓇᐅᖏᑦᑐᖅ ᓄᐃᑦᓯᕗᖅ ᐱᓇᓱᕝᕕᑎᓐᓄᑦ
ᑭᓯᐊᓂᑦᑕᐅᖅ ᐊᓯᒥᓂᒃ ᐃᓕᓐᓂᐊᑎᑦᓯᓂᕐᒥᒃ
ᖁᕕᐊᒋᔭᖃᕐᓂᒥᒃᓄᐃᑦᓯᒋᕗᖅ ᓇᐃᑦᑐᓂᒃ, ᐃᓚᐅᑎᑦᓯᔪᒃᓂᒃ
ᑕᕐᕋᓕᔮᒐᕐᓂᒃ ᖃᓄᐃᖏᖕᓯᐊᕐᑐᒥᒃ ᐃᓅᓯᖃᕐᓂᒨᓕᖓᔪᓂᒃ
ᐊᑐᕐᓱᓂ.ᑖᒃᑯᐊ ᑕᑯᓐᓇᕋᑦᓴᐃᑦ, ᑕᑯᓐᓇᑕᐅᒍᓐᓇᑐᑦ ᕖᔅᐳᒃᑯᑦ
(Facebook) ᒪᑉᐱᒐᖓᓂ, ᑐᑭᓯᑎᑦᓯᒐᓱᐊᕐᖁᑦ ᖃᓄᖅ ᐃᒐᒋᐊᒥᒃ
ᓂᕿᓂᒃ ᑯᐊᐸᒃᑯᓂᑦ ᐱᓯᒪᔪᓂᒃ ᐅᐊᕈᑎᑦᓴᖃᕐᑎᓗᒋᑦ ᐊᒻᒪᓗ ᖃᓄᖅ
ᐱᐅᓰᒋᐊᕆᐊᒥᒃ ᐱᔭᕆᐊᑭᑦᑐᒥᒃ ᓂᕿᓕᐅᕋᑦᓴᒥᒃ ᐃᓚᐃᓗᓂ
ᓂᕿᑦᓯᐊᖑᓕᕐᑎᓯᔪᒥᒃ ᓂᕿᑦᓯᐊᒥᒃ. ᐱᓇᓱᑦᑎᑎᓐᓄᑦ ᐃᓚᐅᓕᕐᓂᖓ
ᐱᐅᔪᒥᒃ ᓱᕐᕋᐃᓯᒪᓕᕇᕐᑐᖅ ᐃᓄᓐᓂᒃ ᑐᓴᐅᒪᑎᑦᓯᒐᓱᐊᕐᓂᑯᑦ
ᐱᐅᓰᒋᐊᕐᓱᓂ.

ᑕᒃᑲᓂ ᐅᐱᕐᖔᖑᓚᐅᕐᑐᒥ, ᓯᓚᒥ ᓱᖃᑦᓯᑎᑦᓯᓂᕆᖃᑦᑕᓚᐅᔪᔭᑦᑎᓂᒃ ᐊᑯᓃᕐᓂᓴᐅᑎᑦᓯᖃᑦᑕᓚᐅᔪᕗᒍᑦ, ᓄᓇᒦᓐᓂᒥᒃ
ᐊᑐᐃᓐᓇᖃᕐᑎᓯᑦᓱᑕ ᐱᒍᑦᔨᔭᑎᓐᓄᑦ ᓄᓇᓕᓐᓂ ᐊᑦᔨᒌᖕᖏᑐᓂ. ᑖᒃᑯᐊ ᓱᖃᑦᓯᒍᑏᑦ ᓯᕗᓪᓕᐅᔭᐅᓗᐊᖕᖑᐊᓚᐅᔪᕗᑦ ᑕᐃᒃᑯᓄᖓ
ᐊᓯᐊᒍᑦ ᐊᑑᑎᕕᑦᓴᖃᖕᖏᑐᐃᓐᓇᕆᐊᖃᓚᐅᔪᔪᓄᑦ ᑕᐃᒪᐃᑦᑐᒥᒃ ᑐᑭᖃᑦᓯᐊᑐᒥᒃ ᐊᑑᑎᓂᕐᒥᒃ ᐊᑐᕐᓯᒪᖁᓗᒋᑦ.

ᑕᓯᐅᕐᑎᒌᑦ ᑐᓴᕋᑦᓴᖏᑦ



ᑕᓯᐅᕐᑎᒌᑦ ᐱᓇᓱᑦᑕᖓᓅᓕᖓᔪᑦ ᐅᐱᕐᖔᒥ ᓄᑖᖑᓂᕐᐹᑦ
ᑐᓴᕋᑦᓴᖏᑦ 
ᐅᖓᕙᒥ
ᑰᑦᔪᐊᒥ, ᑕᓯᐅᕐᑎᒌᑦ ᐱᓇᓱᑦᑎᖏᑦ ᐊᑐᐃᓐᓇᕈᕐᑎᕆᓐᓂᖁᑦ
ᐊᑦᔨᐅᖏᑦᑐᒥᒃ ᐅᓪᓗᒥᒃ ᓱᖃᑦᓯᑎᑦᓯᓂᕐᒥᒃ, ᐱᖃᑎᒌᑦ ᓯᓚᒥ,
ᐱᐊᕋᕐᓅᓕᖓᑐᐃᓐᓇᑐᖅ ᐱᒍᑦᔨᒍᑎᑦᑎᓄᑦ ᐱᒍᑦᑎᔨᔭᓄᑦ.ᐱᓇᓱᐊᕈᓰᒃ
ᒪᕐᕉᒃ ᐅᖓᑖᓄᑦ ᔪᓚᐃᒥ ᐊᒻᒪᓗ ᐊᐅᒡᒍᓯᒥ, ᐱᐊᕋᐃᑦ ᖁᓕᑦ ᐅᖓᕙᒥᑦ
ᐱᓯᒪᔪᑦᐃᓚᐅᓐᓂᖁᑦ ᑖᑦᓱᒧᖓ ᑖᒃᑯᓄᖓ ᐋᕐᕿᓱᕐᓯᒪᔪᒧᑦ
ᓱᖃᑦᓯᓂᕐᒧᑦ, ᐃᓕᕐᕈᓯᕐᒨᓕᐊᔪᓂᒃ ᓱᖃᑦᓯᒍᑎᓂᒃ ᑕᑕᑦᑐᒧᑦ, ᓯᓚᒥ
ᐱᖕᖑᐊᓃᑦ, ᑕᑯᒥᓇᕐᑐᓕᐅᕐᓃᑦ ᐊᒻᒪᓗ ᓴᓇᒐᕐᓂᒃ ᓴᓇᓃᑦ, ᐊᒻᒪᓗ
ᐊᒥᓱᓂᒃ ᐊᓕᐊᓇᕐᑐᓂᒃ ᐱᖕᖑᐊᕈᑎᓂᒃ ᐱᑕᖃᕐᒥᓱᓂ. ᓱᖃᑦᓯᓂᖅ
ᐋᕐᕿᓱᕐᑕᐅᓯᒪᓐᓂᖁᖅ ᐱᐊᕋᐃᑦ ᐊᑐᓂ ᐱᖁᓗᒋᑦ ᐊᑦᔨᐅᖏᑦᑐᓂᒃ
ᑭᖕᖒᒪᒋᔭᖏᓐᓂᒃ, ᐱᐅᔪᒋᐊᓪᓚᐅᑎᑦᓱᒍ ᐊᑐᕐᑕᖓ ᐃᓚᐅᔪᓕᒫᓄᑦ
ᑖᒃᓱᒧᖓ.

ᑭᖑᓪᓕᐹᒥ, ᔫᓂ 1-ᒥ, ᖁᕕᐊᓲᑎᖃᓚᐅᔪᕗᒍᑦ ᓄᓇᕐᔪᐊᓕᒫᒥ ᐱᐊᕋᐃᑦ
ᐅᓪᓗᖁᑎᖓᓂᒃ ᑰᑦᔪᐊᒥ ᐊᓕᐊᓇᕐᑐᒥ ᐱᐊᕋᐃᑦ ᖁᕕᐊᓱᖃᑎᒌᑦᓱᑎᒃ
ᑲᑎᖃᑎᒌᑦᑎᓱᒋᑦ. ᑖᓐᓇ ᐱᓂᐊᕐᓂᖅ, ᐃᓚᐅᑎᑦᓯᔪᕕᓂᖅ ᐸᐃᕆᑦᓯᕖᓐᓂᒃ
ᑕᒪᖏᓐᓂᒃ ᐊᒻᒪᓗ ᐃᓚᒌᓂᒃ ᓄᓇᓕᒻᒥᑦ ᐱᓯᒪᔪᓂᒃ, ᑲᔪᓯᑦᓯᐊᑐᒻᒪᕆᐊᓛᐅᔪᕗᖅ,
100 ᑲᓴᐃᑦ ᐱᐊᕋᐃᑦ ᐃᓚᐅᑎᓪᓗᒋᑦ. ᓱᖃᑦᓯᒍᑏᑦ ᐃᓚᓕᕕᓃᑦ
ᖁᒻᓄᐊᔫᓕᐅᕐᓂᒥᒃ, ᖄᖏᕆᐊᓕᓐᓂ ᐊᕝᕕᐊᓗᑕᓕᒻᒥ ᓱᑲᓕᐅᑎᕕᒻᒥᒃ,
ᓯᐅᕋᐅᔭᓂᒃ ᒥᓪᓘᑎᓂᒃ, ᑖᓂᓯᕐᓂᒥᒃ, ᐊᒻᒪᓗ ᐊᑦᔨᐅᖏᑦᑐᒧᑦ ᐅᐸᑦᑕᐅᓱᑎᒃ
ᖃᒥᑎᕆᔩᑦ ᓄᓇᒃᑰᔪᖓᓄᑦ. 

ᐅᓪᓗᒃ ᓯᕿᓐᓂᓱᓂ ᐅᕐᖂᔪᑦᓱᓂᓗ ᐱᐅᓯᒋᐊᕐᑕᐅᓚᐅᔪᕗᖅ ᒪᒪᕐᑐᓄᑦ ᐅᓲᔭᓄᑦ
ᐊᒻᒪᓗ ᖁᐊᓄᑦ ᒥᓪᓗᐊᒐᕐᓄᑦ.ᐊᖏᔪᕐᔪᐊᒥᒃ ᓇᑯᕐᒦᖁᒍᑦ ᐃᑲᔪᕐᓱᑎᒃ
ᑲᔪᓯᓯᑎᑦᓯᓯᐊᕐᑐᕕᓂᕐᓄᑦ ᑖᑦᓱᒥᖓ ᖁᕕᐊᓲᑎᖃᕐᓂᒥᒃ!

ᑖᒃᑯᐊ ᐱᐊᕋᐃᑦ ᐃᓚᖏᑦ ᐸᐃᕆᑦᓯᕕᒻᒦᓚᐅᕐᓯᒪᖕᖏᑐᑦ, ᑖᑦᓱᒥᖓ ᐊᓪᓗᕆᐊᕐᓂᒥᒃ ᐊᑐᓪᓗᑐᕆᐊᖃᕐᑎᓯᑦᓱᓂ
ᐃᓕᓐᓂᐊᕕᒻᒨᐸᓪᓕᐊᓂᖏᓐᓄᑦ. ᐱᐊᕋᐃᑦ ᐊᑐᓂ ᐱᑖᕐᓂᕆᕗᑦ ᐃᓕᓐᓂᐊᕕᒻᒧᑦ ᐊᑐᐃᓐᓇᐅᓂᕐᒧᑦ(Ready4School)
ᓄᑭᐊᕈᕐᓂᒃ ᐊᑐᕐᑎᓯᒍᑎᓂᒃ ᐱᒋᐊᕐᓴᖏᓐᓇᖁᑦᓱᒋᑦ ᐊᖏᕐᕋᒥᓂ.

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᐃᖃᐃᓕᓴᕐᑎᓯᔨᕗᑦ ᐅᐸᑦᑕᐅᒪᓚᐅᔪᒋᕗᖅ ᐃᓕᓐᓂᐊᕕᒻᒧᑦ
ᐊᑐᐃᓐᓇᐅᓂᖅ(Ready4School) ᕿᑦᑕᐃᓴᐃᔨᖏᓐᓄᑦ ᔪᓚᐃᒥ,
ᐋᕐᕿᓱᕐᓯᒪᔪᒧᑦ ᐃᑲᔪᕈᑎᑦᓴᐅᓱᓂ ᐱᐊᕋᕐᓂᒃ ᐊᑐᐃᓐᓇᕈᑎᕆᑦᓱᓂ
ᐃᓕᓐᓂᐊᕆᐊᖓᑐᑦ ᐃᓕᓐᓂᐊᓂᖓᓄᑦ. ᐱᓇᓱᐊᕈᓯᐅᑉ ᐃᓗᐊᓂ,
ᓯᑕᒪᐅᔪᖕᖏᒐᕐᑐᑦ ᐱᐊᕋᐃᑦ ᐃᓚᐅᓐᓂᖁᑦ ᓱᖃᑦᓯᒍᑎᓄᑦ
ᐃᑉᐱᒋᔭᖃᓗᐊᖕᖑᐊᑐᓄᑦ ᑎᑎᕐᑐᐃᓂᕐᒥᒃ, ᐊᓪᓚᖑᐊᕐᓂᒥᒃ, ᑭᑦᔭᓂᕐᒥᒃ,
ᒪᓕᓐᓂᒥᒃ ᐃᒫᖓᐃᕈᑎᓂᒃ, ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᐃᓄᑑᓗᓂ
ᐃᓅᒍᓐᓇᓂᕐᒥᒃ. 



ᑕᒃᑲᓂ ᐅᑭᐊᑦᓴᒥ ᐱᒋᐊᕐᓗᓂ, ᑐᕌᕐᑕᕖᑦ ᑕᓯᐅᕐᑎᒌᑦ ᐱᓇᓱᑦᑕᖓᓃᑦᑐᖅ ᐊᑐᐃᓐᓇᖃᓛᕐᖁᖅ ᐱᐅᔪᒻᒪᕆᓐᓂᒃ ᑕᐅᑦᑐᖃᑦᓯᐊᑐᓂᓪᓗ
ᐱᐅᒃᑯᑎᓂᒃ ᐱᐅᓰᒋᐊᕈᑎᐅᓛᕐᑐᓂᒃ ᖃᕝᕙᑎᑦᓯᒋᐊᕈᑎᒋᓲᖏᓐᓂᒃ ᓱᖃᑦᓯᑎᑦᓯᓕᕋᒥᒃ ᐱᐊᕋᕐᓂᒃ ᓱᖃᑦᓯᑎᑦᓯᓱᑎᒃ.ᓯᕗᓪᓕᒥ
ᐱᒋᐊᕐᓯᒪᓕᕐᑎᓗᒋᑦ, ᑖᒃᑯᐊ ᐱᐅᒃᑯᑏᑦ, ᑖᒃᑯᓄᖓᓕᖓᓗᐊᖕᖑᐊᓱᑎᒃ ᐋᕐᕿᓱᕐᑕᕕᓃᑦ ᑭᖕᖒᒪᒋᔭᖏᓐᓂᒃ ᐊᒻᒪᓗ ᐊᑐᓪᓚᕆᓲᖏᓐᓂᒃ
ᓄᓇᕕᒻᒥᐅᑦ ᐱᐊᕋᖏᑦ ᐱᖁᑦᓱᒋᑦ, ᐋᕐᕿᓱᕐᑕᕕᓃᑦ ᐃᓚᒋᔭᐅᑦᓱᑎᒃ 
ᓄᑕᕋᕐᓯᐅᑎᑦᓗ ᖃᐅᔨᓴᐅᓂᖅ - ᐃᓄᐃᑦ ᐃᓕᓐᓂᐊᕆᐊᖕᖓᑐᑦ 
ᐱᒍᓐᓇᓂᕐᑖᐸᓪᓕᐊᓂᕐᒧᑦ ᐱᐅᓯᒋᐊᕈᑎᒨᓕᖓᔪᓄᑦ ᐱᓇᓱᑦᑕᖅ 
(ᐊᕐᕿᐅᒪᕝᕕᒃ ᑲᑐᑦᔨᖃᑎᒌᑦ, 2022-2023).

ᖃᕝᕙᑎᑦᓯᒋᐊᕈᑏᑦ ᐃᑦᓯᕖᑦ ᑎᑭᓯᒪᓕᕐᑐᑦ ᓄᑦ ᓄᓇᓕᓐᓄᑦ
ᐃᓘᓐᓇᖏᓐᓄᑦᓄᓇᕕᒻᒥ!

ᐅᓪᓘᓂᒃ ᒪᕉᓂᒃ ᐱᔭᑦᓴᓕᒻᒪᕇᓐᓂᒃ ᓯᑦᑎᒻᐱᕆᒥ ᓴᑐᕐᕖᑦᑯᑦ
ᑐᐊᕚᓪᒥ, ᓄᓇᕕᒻᒥ ᑲᑎᖕᖓᔩᑦ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ
ᐊᒻᒪᓗ ᐋᓐᓂᐊᕕᒥ ᐱᓇᓱᑦᑎᓄᑦ ᐃᓚᐅᔪᑦ ᑲᑎᓐᓂᖁᑦ
ᐱᔭᕇᕆᐊᕐᑐᓱᑎᒃ ᐊᑐᐃᓐᓇᕈᕐᑎᕆᓂᕐᒥᒃ ᐴᕐᖃᓯᒪᔪᓂᒃ
ᐊᐅᓪᓚᑎᒋᐊᓕᓐᓂᒃ ᓄᓇᓕᓐᓄᑦ ᐃᓘᓐᓇᖏᓐᓄᑦ. ᖁᕕᐊᓇᕐᑐᒥ
ᐊᒻᒪᓗ ᐆᒻᒪᕆᑦᑐᓯᐊᒥ ᐃᓂᒥ, ᐱᔭᕇᕐᑐᕕᓃᑦ ᐊᖏᕐᕋᒥ
ᓴᓇᔭᕕᓂᕐᓂᒃ ᐱᐅᒃᑯᑎᓂᒃ ᐊᒻᒪᓗ ᐊᐃᑦᑐᑐᐃᔪᕕᓂᐅᑦᓱᑎᒃ
ᐊᒥᓱᐊᓗᓐᓂᒃ ᓂᐅᕕᕐᑕᕕᓂᕐᓂᒃ ᐱᖕᖑᐊᓂᒃ ᐃᑦᓯᕕᒻᒦᑐᓄᑦ
ᐃᓚᐅᔪᓂᒃ.
 

ᑐᕌᕐᑕᕖᑦ, ᑖᒃᑯᐊ ᐊᑐᕈᓐᓇᓯᓛᓕᕐᑐᑦ ᑖᒃᑯᓂᖓ ᐱᐅᒃᑯᑎᓂᒃ
ᐃᓱᐊᕐᓂᓴᒃᑰᑎᑦᓯᒐᓱᐊᕐᓂᒥᓂ, ᐃᓕᓐᓂᐊᑎᑕᐅᓐᓂᖁᑦ
ᐱᒍᓐᓇᕕᓕᒫᖓᒍᑦ ᐱᕙᓪᓕᖁᑎᒥᓂᑦ ᐱᔪᓂᒃ ᐱᕙᓪᓕᖁᑦᓱᒋᑦ
ᔭᓄᐊᕆᐅᓚᐅᔪᔪᒥ ᓴᓪᓗᓂ.

ᓱᓇᐅᕚᑦ ᖃᕝᕙᑎᑦᓯᒋᐊᕈᑏᑦ ᐃᑦᓯᕖᑦ? 
··ᑭᖑᓕᕇᖑᑦᓱᑎᒃ 9 ᐃᑦᓯᕖᑦ ᐃᓗᓕᓖᑦ ᐱᐅᒃᑯᑎᓂᒃ ᐱᖕᖑᐊᕈᑎᓂᒃ
ᐊᒻᒪᓗ ᓱᖃᑦᓯᒍᑎᓂᒃ ᓴᓇᒪᔪᓂᒃ ᐱᕙᓪᓖᒋᐊᕈᑎᑦᓴᐅᓱᑎᒃ
ᐅᖃᐅᓯᕐᒨᓕᖓᔪᓂᒃ ᐃᑉᐱᓂᐊᓐᓂᒨᓕᖓᔪᓂᓪᓗ ᐊᒻᒪᓗ
ᐃᓅᖃᑎᒌᒍᓯᕐᒨᓕᖓᔪᓂᒃ ᐱᒍᓐᓇᓂᕐᓄᑦ, ᐊᕕᑦᑐᓯᒪᑦᓱᑎᒃ ᐱᑦᔪᑏᑦ
ᒪᓕᑦᓱᒋᑦ.
·ᐃᑦᓯᕖᑦ ᐋᕐᕿᓱᕐᓯᒪᕗᑦ ᑐᕌᕈᓐᓇᖁᑦᓱᒋᑦ ᐊᑦᔨᒌᖕᖏᑐᓂᒃ ᐅᑭᐅᓕᓐᓄᑦ
0-ᒥᑦ 5-ᒧᑦ ᐅᑭᐅᓕᓐᓄᑦ.
·ᐊᑐᓂ ᐃᑦᓯᕕᒃ ᐱᑦᔪᑎᒥᒃ ᐅᖄᔭᒥᒃ ᐃᓗᓕᓕᒃ ᑐᕌᒐᖃᕐᖁᖅ
ᐅᑭᐅᖃᑎᒌᓪᓗᑯᐊᐱᑦᑐᓂᒃ ᐃᒻᒥᒎᓈᕐᑎᑐᓂᒃ (ᐅᕝᕙᓘᓐᓃᑦ
ᓇᓃᓐᓂᖏᑦᑕ ᐊᑦᔨᒌᓐᓂᖏᑦ ᒪᓕᑦᓱᒋᑦ) ᐅᖃᐅᓯᕐᒥᒃ ᐊᒻᒪᓗ
ᐃᑉᐱᓂᐊᓐᓂᒥᒃ - ᐃᓅᖃᑎᒌᒍᓯᕐᒥᒃ ᐱᕙᓪᓕᐊᓂᖏᓐᓂᒃ, ᓱᖃᑦᓯᒍᑏᑦ
ᓇᓗᓇᕐᓯᐸᓪᓕᐊᑎᓪᓗᒋᑦ ᐱᐊᕋᐅᑉ ᐅᑭᐅᖓ ᑐᕌᕐᑕᖅ
ᐊᒥᓱᖕᖑᐸᓪᓕᐊᓂᖓ ᒪᓕᑦᓱᒍ

ᑕᓯᐅᕐᑎᒌᑦ ᑐᓴᕋᑦᓴᖏᑦ



ᖃᓄᖅ ᖃᐅᔨᒪᑎᑦᓯᒍᓐᓇᐳᖓ ?
ᖃᐅᔨᒪᔭᐅᒋᐊᖃᕐᐳᖅ ᕿᑐᕐᖓᕆᔭᐅᔫᑉ ᐊᖓᔪᕐᖄᖓ / ᑲᒪᔨᖓ ᐊᖏᕈᑎᒥᓂᒃ ᐊᑎᓕᐅᕐᕕᖃᕆᐊᖃᕐᒪᑦ.

ᐱᓇᓱᖃᑎᒋᔭᐅᒍᒪᒐᔭᕐᕿᑦ ᕿᑐᕐᖓᕆᔭᐅᔪᓅᓕᖓᔪᓂᒃ
ᐱᓇᓱᐊᕐᑐᓄᑦ ? 

ᑕᓯᐅᔭᕐᔪᐊᒥ 
ᖃᐅᔨᒪᔭᐅᑎᑦᓯᒍᑎᑦᓭᑦ ᑐᓂᔭᐅᒋᐊᖃᕐᐳᑦ ᓱᓇᒥᑦᓯᐊᓗᑎᒃ Agir tôt -ᑯᑦ ᐊᓪᓚᕕᑦᓴᖓᓂ ᑐᕌᕐᑎᓗᒋ ᐅᕗᖓ
agirtot.csi@ssss.gouv.qc.ca. ᑖᓐᓇ ᓱᓇᒥᑦᓯᐊᑎᓪᓗᒍ ᐊᓪᓚᕕᐅᒋᐊᓕᒃ ᓯᑯᑦᓴᔭᖅ ᐊᑐᐃᓐᓇᐅᔪᖅ
ᐃᓅᓕᑦᓯᕕᐅᑉ ᐋᓐᓂᐊᕕᐅᑉ intranet -ᖓᓂ (Direction des services professionnels / Agir Tôt
tab) ᐱᔭᐅᒍᓐᓇᓱᓂ ᐋᓐᓂᐊᕕᒻᒥᑦ ᐃᓚᒌᓪᓗᑖᒃᑯᓂᓪᓘᓃᑦ ᓄᓇᓕᒻᒥ.

ᐅᖓᕙᒥ
ᐱᓇᓱᖃᑎᒋᔭᐅᒋᐊᓕᓐᓂᒃ ᖃᐅᔨᒪᑎᑦᓯᒍᑎ ᐊᐅᓪᓚᑎᑕᐅᒋᐊᖃᓲᖅ ᓱᓇᒥᑦᓯᐊᑎᓪᓗᒍ ᑐᓂᓗᒍ ᐋᓐᓂᐊᕕᒻᒧᑦ ᐅᕗᖓ
clsc.intake@ssss.gouv.qc.ca. ᑖᓐᓇ ᐊᓪᓚᕕᑦᓴᖅ ᐱᔭᐅᒍᓐᓇᑐᖅ ᐋᓐᓂᐊᕕᓐᓂᑦ. 
ᐃᓚᒌᓄᑦ ᖃᐅᔨᒋᐊᕐᕕᐅᖃᑦᑕᕈᒪᔪᒍᑦ ᖃᕆᑕᐅᔭᑎᒍᑦ ᐊᐱᕐᓲᑎᑦᓴᖃᕈᑦᓯ 
(agirtot.cstu@ssss.gouv.qc.ca).

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᑐᕌᕐᑕᕖᑦ ᐱᓇᓱᒐᑦᓴᖏᑦ ᑕᒐᑕᒐ ᐊᑐᐃᓐᓇᐅᑎᑕᐅᔪᑦ
ᐱᓇᓱᒐᑦᓴᒋᐊᓪᓓᓗ ᓄᐃᑕᐅᖃᑦᑕᓛᕐᓱᑎᒃ ᖃᒻᒥᑯᑦ. ᑐᑭᓯᒋᐊᑦᓯᐊᕕᑦᓭᑦ
ᑕᑲᒃᑯᐊ:  

 ᐅᖓᕙᒥ: agirtot.cstu@ssss.gouv.qc.ca or
                    (819) 964-2905 #445 /#228   

ᑕᓯᐅᔭᕐᒥ: recrutement.csi@ssss.gouv.qc.ca or
                     (819) 988-2130 

